
GOUVÈNÈ CUOMO ANONSE PRAL GEN NOUVO MEZI POU EDE IMIGRAN YO EPI 
PWOTEJE YO KONT ICE  

  
Yo chwazi founisè ak avoka rejyonal pou Pwogram Entèvansyon Rapid la ki ofri 

sèvis jiridik annijans pou imigran ki viktim desantdelye ak arestasyon ICE yo  
  

Biwo pou Nouvo Ameriken an chwazi 21 nouvo Sant Opòtinite toupatou nan eta a 
pou ofri lòt sèvis gratis  

  
  
Jodi a, Gouvènè Andrew M. Cuomo te anonse gen de nouvo mezi pou ede ak pwoteje 
imigran ki se viktim ICE yo ak politik anti-imigran gouvènman federal la nan kominote 
yo. Pwojè Defans Libète (Liberty Defense Project, LDP) Gouvènè Cuomo a ki se 
premye nan nasyon an chwazi founisè ak avoka rejyonal pou yon Pwogram 
Entèvansyon Rapid (Rapid Response Program) pou pi byen reyaji a aksyon ICE 
enprevi yo, desantdelye ak operasyon sible nan tout eta a. Anplis de sa, Biwo pou 
Nouvo Ameriken (Office for New Americans, ONA) Gouvènè Cuomo a chwazi 21 nouvo 
Sant Opòtinite (Opportunity Centers) nan eta a pou ofri sèvis esansyèl, edikasyon ak 
konsèy pou imigran yo nan pwòp katye pa yo - sa gen ladan Southern Tier la pou 
premye fwa.  
  
“Pandan gouvènè federal la ap kontinye menase kominote imigran nou yo, New York p 
ap sispann lite pou pwoteje dwa nouvo Ameriken yo”, Gouvènè Cuomo te deklare. 
“Gras a nouvo pwogram sa a ak plis sant opòtinite, n ap garanti imigran san defans yo 
ke ICE ap sible yon fason enjis gen asistans jiridik ak sèvis yo bezwen yo pou 
eksplwate tout potansyèl yo nan New York.”  
  
“New York pran angajman garanti pwoteksyon ak sèvis pou timoun ak fanmi imigran 
yo”, Gouvènè Adjwen Kathy Hochul te deklare. “Nouvo mezi yo ajoute yo nan Pwojè 
Defans Libète a pral bay imigran yo aksè a sèvis jiridik yo epi garanti yo gen 
reprezantasyon apwopriye. Pandan gouvènman federal la ap kontinye atake dwa 
imigran yo, n ap byen akeyi divèsite ak kilti rich nou an ki fè New York se Empire State 
la.”  
  
Pwogram Entèvansyon Rapid la (Rapid Response Program) pral ofri sèvis jiridik 
annijans pou imigran yo  
  
Nan kad yon pwosesis apèl dòf, yo te chwazi sèt founisè pou yo rezève omwen 15 
avoka LDP pou ede imigran yo ki an danje jiridik ijan, ki pa kapab tann nan tout rejyon 
eta a. Pwogram Entèvansyon Rapid la, ke yo te anonse an Desanm, ap ajoute sou rezo 
sèvis kolaboratè LDP ki la deja yo ofri kounye a epi li etabli kouvèti jiridik pi ijan pou 
imigran yo toupatou nan eta a, sitou nan kominote defavorize yo. Zòn ki gen gran 
bezwen/sibi gwo enpak yo ap gen de avoka ki konsakre a yo. Seleksyon yo, ki te fèt an 

repons a yon Apèl Demann an Desanm 2018 epi k ap tann apwobasyon Biwo Kontwolè 
Eta a (Office of State Comptroller), se:  

• Vil New York: Research Foundation of the City University of New York, 
onon CUNY Citizenship Now!, k ap rezève yon avoka.  

• Long Island: Empire Justice Center, k ap rezève de avoka poutèt gen plis 
operasyon ak arestasyon ICE.  

• Hudson Valley: Neighbors Link, k ap rezève de avoka poutèt gen plis 
operasyon ak arestasyon ICE.  

• Rejyon Kapital: Prisoner's Legal Services of New York, k ap rezève de 
avoka pou ranfòse lis avoka ki espesyalize nan zafè imigrasyon ki gen 
nan rejyon an epi reponn a ogmantasyon kantite moun k ap chache azil yo 
te arete epi voye isit la yo.  

• North Country: Prisoner's Legal Services of New York, k ap rezève yon 
avoka.  

• Mohawk Valley: Menm si yo pa t resevwa demann pou rejyon sa a 
pandan pwosesis sa a, LDP a ap travay avèk kolaboratè pou garanti 
rejyon an ap resevwa sèvis apwopriye.  

• New York Santral: Frank H. Hiscock Legal Aid Society, k ap rezève de 
avoka poutèt ogmantasyon kantite desantdelye sou fèm lokal yo.  

• Finger Lakes: The Legal Aid Society of Rochester, NY, k ap rezève de 
avoka pou reponn a gran kantite arestasyon ak detansyon imigran nan 
rejyon an.  

• Rejyon Lwès New York: Journey's End Refugee Services, k ap rezève 
de avoka pou reponn a grand kantite arestasyon ak detansyon imigran 
nan rejyon an.  

• Southern Tier: Journey's End Refugee Services, k ap rezève yon avoka.  
  
Anplis ofri kouvèti jiridik annijans pou imigran yo, founisè sa yo ap responsab tou:  

• Ofri soutyen jiridik ak reprezantasyon dirèk pou timoun yo separe/ki te vin 
pou kont yo ak fanmi yo.  

• Fè atelye/fòmasyon Konn Dwa W Yo (Know Your Rights) nan kominote ki 
pi difisil pou atenn yo tankou fèm, zòn riral ak nan yon varyete lang k ap 
pale de: sa pou w fè lè ICE vin kote w; kijan pou w kreye yon plan 
preparasyon pou fanmi w; kijan pou w kreye yon plan finansye; kijan pou 
w kontakte konsila w; epi sa pou w fè si yo detni ou oswa yon manm nan 
fanmi w.  

• Ofri fanmi ak sila ki nan pwosesis depòtasyon yo oswa ke yo te depòte yo 
lòt sèvis ankadreman ki pa jiridik.  

  
Nouvo Sant Opòtinite ONA pou ede kominote imigran yo toupatou nan New York  
  
Lane pase, an repons a opinyon kominote imigran ki te touche yo, defansè yo ak 
founisè sèvis yo, Biwo pou Nouvo Ameriken Gouvènè Cuomo a te chèche nouvo Sant 
Opòtinite anplis nan katye yo toupatou nan Eta New York pou ofri sèvis, sa gen ladan 
konsiltasyon jiridik, asistans pou Natiralizasyon, atelye kominotè, edikasyon sivik ak plis 
bagay toujou. Sant Opòtinite yo seleksyone yo, k ap tann apwobasyon Biwo Kontwolè 
Eta a, se:  

https://www.dos.ny.gov/funding/rfa-18-ona-32/Final.Revised%20Opportunity%20Center%20RFA.pdf
https://www.dos.ny.gov/funding/rfa-18-ona-32/Final.Revised%20Opportunity%20Center%20RFA.pdf
https://www.dos.ny.gov/funding/rfa-18-ona-32/Final.Revised%20Opportunity%20Center%20RFA.pdf
https://www.dos.ny.gov/funding/rfa-18-ona-32/Final.Revised%20Opportunity%20Center%20RFA.pdf


• Vil New York: Mercy Center, Inc. (Bronx); Konsèy Planifikasyon Chinwa-
Ameriken (Chinese-American Planning Council) (Brooklyn ak Manhattan); 
Arab American Association of NY, Inc. (Brooklyn); Kowalisyon Nò 
Manhattan nan pou Dwa Imigran (Northern Manhattan Coalition for 
Immigrant Rights) (Manhattan); Queens Community House (Queens); 
Make the Road New York (Queens); ak MinKwon Center for Community 
Action, Inc. (Queens).  

• Long Island: Sant pou Refijye Amerik Santral (Central American Refugee 
Center, CARECEN) (Konte Nassau) ak Make the Road New York (Konte 
Suffolk)  

• Hudson Valley: Catholic Charities Community Services, Achidyosèz NY 
(Archdiocese of NY) (Konte Dutchess ak Konte Orange); Neighbors Link 
(Konte Westchester); ak Make the Road New York (Konte Westchester)  

• Rejyon Kapital: Komite Ameriken pou Refijye ak Imigran (U.S. 
Committee for Refugees and Immigrants) - Biwo Lokal Albany (Konte 
Albany).  

• North Country: Menm si yo pa t resevwa demann pou rejyon sa a 
pandan pwosesis sa a, ONA ap travay avèk kolaboratè pou garanti rejyon 
an ap resevwa sèvis apwopriye.  

• Mohawk Valley: Mohawk Valley Resource Center for Refugees (Konte 
Oneida).  

• New York Santral: Catholic Charities Dyosèz Katolik Romen Women 
Syracuse la, NY (Konte Onondaga).  

• Finger Lakes: Catholic Charities Dyosèz Rochester ki gen kòm 
denominasyon sosyal Catholic Family Center (Konte Monroe).  

• Rejyon Lwès New York: Jericho Road Ministries (Konte Erie).  
• Southern Tier: Catholic Charities Dyosèz Rochester (Konte Tompkins ak 

Tioga) ak American Civic Association (Konte Broome).  
  
Pi presizeman, nouvo sant sa yo pral ofri, gratis:  
  

• Konsiltasyon Jiridik: Chak Sant Opòtinite pral resevwa yon avoka ki 
espesyalize nan dwa imigrasyon ki kalifye ak eksperimante pou ede yo 
avèk pwosesis natiralizasyon yo epi ofri kliyan yo konsiltasyon jiridik 
gratis. Chak Sant yo pral òganize omwen 10 jounen konsiltasyon sou dwa 
imigrasyon chak ane.  

• Asistans pou Natiralizasyon: Sant Opòtinite yo pral ede nouvo 
Ameriken ki gen aplikasyon pou sitwayènte yo, ki gen ladan aplikasyon 
N400, N600 ak DACA yo tank y ap resevwa yo. Chak Sant yo dwe ofri 
kliyan yo enfòmasyon sou resous finansyè ki disponib pou ede yo peye frè 
natiralizasyon yo. Yo ap atann pou chak Sant yo soumèt bay Biwo Sèvis 
Sitwayènte ak Imigrasyon Etazini an (United States Citizenship and 
Immigration Services, USCIS) omwen 100 aplikasyon ranpli chak ane. 
Reprezantan Depatman Jistis (Department of Justice, DOJ) agreye kalifye 
yo oswa avoka kalifye ki espesyalize nan dwa imigrasyon yo pral prepare 
aplikasyon pou Sitwayènte oswa DACA a yo.  

• Atelye Kominotè yo: Chak Sant Opòtinite pral ofri uit atelye kominotè 
chak ane, k ap kouvri sijè tankou angajman paran yo ak lekòl yo, 



alfabetizasyon finansyè, preparasyon pou katastwòf, pwoteksyon 
konsomatè ak opòtinite edikatif pou imigran yo ak pitit yo.  

• Kou sou Preparasyon pou Sitwayènte yo: Chak Sant Opòtinite pral ofri 
omwen yon kou ki espesyalman oryante anvè moun ki gen kat rezidans k 
ap prepare pou yo pase tès natiralizasyon an yo. Sijè yo dwe gen ladan 
dwa sivik, istwa ak gouvènman Etazini an ak lòt sijè ki konn gen nan 
egzamen an yo.  

• Atelye sou Dwa Imigrasyon/Politik Imigrasyon Federal la yo: Chak 
Sant Opòtinite pral òganize omwen kat seminè k ap kouvri dwa 
imigrasyon yo ak enfòmasyon sou politik imigrasyon gouvènman federal la 
yo. Pami sijè yo gen dwa genyen: elabore plan dijans familyal; fè 
delegasyon pouvwa; konnen dwa w ak responsabilite w si ajan imigrasyon 
vin lakay ou oswa nan travay ou; sa pou w fè si y arete w; kijan pou w 
jwenn yon manm nan fanmi w ki an detansyon; ak sèvis konsila pou 
kominote ki genyen yo  

• Asistans Legal Teknik pou Sipòte Founisè Sèvis Imigran yo  

  
Yo pa t resevwa demann pou nouvo sant opòtinite nan men North Country. Poutèt sa, 
ONA ap travay avèk kolaboratè pou garanti rejyon an resevwa sèvis apwopriye.  
  
Sekretè Deta New York la, Rossana Rosado, te deklare, “Founisè sa yo pral fè yon 
travay eksepsyonèl nan ranfòse efò Gouvènè Cuomo ap fè yo pou ede tout Nouyòkè yo 
pwospere. Nou pa ka tann pou nou travay avèk kolaboratè nou yo tout kote nan eta a 
pou ede imigran yo nan pwòp kominote pa yo”.  
  
Manm Asanble Maritza Davila, ki se Prezidan Gwoup Travay Pòtoriken/Ispanik la 
(Puerto Rican/Hispanic Task Force), te deklare, “Nouvo mezi elaji sa yo pou imigran 
yo nan New York reprezante lespri leta nou an ki se entegrasyon ak kominote nan 
rasanble plis resous toujou pou pote sèvis jiridik efikas pou Nouyòkè parèy nou yo. 
Mwen fè Gouvènè Cuomo konpliman dèske li pwoteje imigran ki viktim ICE ak politik 
anti-imigran gouvènman federal la”.  
  
Senatè Luis Sepúlveda te, Vis Prezidan Gwoup Lejislatif Nwa, Pòtoriken, Ispanik, 
ak Azyatik la (Black, Puerto Rican, Hispanic and Asian Legislative Caucus), te di, 
“Gen twòp imigran k ap travay di nan New York pou reyalize rèv ameriken an k ap viv 
nan laperèz pou ICE pa sible yo yon fason enjis. Nouvo mezi sa yo pral ede imigran yo 
santi yo an site ak an sekirite nan kominote yo epi ba yo aksè a resous jiridik itil ki 
kapab ede pwoteje yo kont ICE. Mwen remèsye Gouvènè Cuomo pou angajman li nan 
ede tout Nouyòkè imigran yo k ap chache lavi miyò pou tèt pa yo ak fanmi yo”.  
  
Manm Asanble Victor M. Pichardo, ki se Prezidan Gwoup Travay sou Nouvo 
Ameriken (Taskforce on New Americans) Asanble Eta a, te deklare, “Desantdelye 
agresif ICE yo sou Nouyòkè k ap travay di se bagay imoral. Kòm Prezidan Gwoup 
Travay sou Nouvo Ameriken an, epi kòm fonksyonè eli ki reprezante yon gran kominote 
imigran, mwen gen devwa pou mwen garanti imigran yo ki nan Empire State la gen 
resous ak ankadreman yo bezwen pou lite kont aksyon enjis sa yo. Mwen fè Gouvènè 
Cuomo konpliman dèske li tabli nouvo mezi sa yo ki pral pwoteje kominote imigran nou 
yo. Mwen vle pou sa klè, TOUT imigran byenvini nan New York”/  
  



Monsenyè Kevin Sullivan, Prezidan Konsèy Administrasyon Catholic Charities 
Community Services, te deklare, “Chak jou, Catholic Charities ap ede vwazen nou yo 
ki nan bezwen epi l ap akeyi nouvo arivan nan New York - kèlkeswa estati yo. Nou bat 
bravo pou Gouvènè Cuomo dèske li rekonèt wòl nou nan ofri ankadreman esansyèl pou 
ede imigran yo toupatou nan eta a”.  
  
Karen Andolina Scott, Direktè Egzekitif Journey's End Refugee Services, te 
deklare, “Pandan n ap kontinye temwen jan gouvènman federal la ap mennen aksyon 
abitrè, ostil kont imigran k ap chache yon pi bèl avni, nou kanpe avèk Gouvènè Cuomo 
pou ofri yon liy defans esansyèl. Travay nou an enpòtan pou tout Nouyòkè, epi nou fyè 
kontinye ofri sèvis jiridik pou imigran yo k ap fè fas a depòtasyon”.  
  
Mèt Elise S. Damas, Direktè Pathway to Citizenship Long Island nan CARECEN, te 
deklare, “CARECEN fyè akeyi youn nan Sant Opòtinite Biwo pou Nouvo Ameriken 
Gouvènè Cuomo a. Nou pral yon fanal pou imigran yo nan Long Island k ap chèche èd 
ak konsèy, epi nou pa ka tann pou nou amelyore sèvis nou yo pou kominote a”.  
  
Carola Otero Bracco, Direktè Egzekitif Neighbors Link lan, te di, “Nou fyè kontinye 
travay nou nan Hudson Valley ak toupatou nan Eta New York onon frè ak sè imigran 
nou yo. Yo se moun ki kontribye nan tisi kiltirèl New York la, epi nou dwe kontinye 
kanpe avèk yo nan moman bezwen yo. Mwen bat bravo pou Gouvènè Cuomo pou 
angajman li nan akeyi nouvo Nouyòkè nan kominote nou yo.”  
  
Amelyorasyon k ap fèt nan ONA ak LDP yo se dènye angajman Gouvènè Cuomo pran 
pou l ede ak akeyi nouvo Ameriken ki vin nan Eta New York. Yo sipoze anonse founisè 
yo pou Pwojè Pòt Dore a (Project Golden Door) ak seleksyon 20 avoka a plentan ki 
espesyalize nan zafè imigrasyon pou ofri asistans teknik jiridik nan Sant Opòtinite yo 
nan semèn k ap vini yo.  
  
Biwo Kontwolè Eta a dwe egzamine epi apwouve tout kontra avèk antite yo.  
  
Enfòmasyon sou Biwo pou Nouvo Ameriken an ak Pwojè Defans Libète a  
  
Biwo pou Nouvo Ameriken Eta New York la, ke yo te fonde sa fè senkan, se premye 
biwo sèvis imigran lalwa kreye nan nasyon an. ONA gen Sant Opòtinite toupatou atravè 
Eta a ki chita anndan òganizasyon kominotè yo k ap bay kominote nouvo Ameriken 
New York la yo yon bann seri sèvis ak sipò, tankou sèvis jiridik, ak asistans pou 
antreprenarya. Sit sa yo se pwen fokal pou kominote yo pou ka akeyi imigran yo nan 
ofri yo zouti nesesè yo bezwen yo pou yo pwospere ak kontribye nan eta nou an.  
  
An 2017, Gouvènè Cuomo te lanse Pwojè Defans Libète a - ki se tou premye pwojè 
konsa ki gen nan nasyon, ki sou direksyon eta men ki se yon patenarya piblik-prive, pou 
ede imigran yo, kèlkeswa estati imigrasyon yo - pou yo ka jwenn aksè a sèvis ak 
enfòmasyon sou pwosesis legal yo. ONA ap jere pwojè a epi yo ap dirije li an patenarya 
ak kabinè jiridik yo, asosyasyon jiridik yo, òganizasyon defans yo, gran kolèj ak inivèsite 
yo ak asosyasyon bawo yo. LDP a ofri:  
  

• Konsiltasyon ak evalyasyon jiridik gratis pou imigran toupatou atravè Eta 
New York.  

• Reprezantasyon dirèk pou imigran ki nan pwosesis depòtasyon yo 
ansanm ak lòt ka ankò.  

• Asistans pou lòt sèvis jiridik pou imigrasyon, patikilyèman nan ka konplèks 
yo.  

• Fòmasyon Konnen Dwa w yo pou imigran yo ak kominote a an jeneral.  

  

N ap ankouraje nenpòt imigran ki bezwen asistans legal gratis pou yo rele nan Liy 
Asistans pou Nouvo Ameriken an nan 1-800-566-7636. Y ap kenbe tout enfòmasyon 
moun bay pandan apèl yo konfidansyèl. W ap jwenn èd disponib nan plis pase 200 
lang.  
  

###  
  
 

Lòt nouvèl disponib sou sitwèb www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  

